ԱՄՓՈՓԱԹԵՐԹ
«ԸՆԴԵՐՔԻ ԵՐԿՐԱԲԱՆԱԿԱՆ ՈՒՍՈՒՄՆԱՍԻՐՈՒԹՅԱՆ ՀԱՄԱՁԱՅՆՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՕԳՈՍՏՈՍԻ 19-Ի N 1192-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն 
	10.08.2023թ.

	
	N 01/11-1/15755-2023

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2012 թվականի մարտի 22-ի N 437-Ն որոշման մեջ փոփոխություններ և լրացումներ  կատարելու մասին» և «Ընդերքի երկրաբանական ուսումնասիրության համաձայնություն տրամադրելու կարգը սահմանելու և Հայաստանի Հանրապետության կառավարության 2004 թվականի օգոստոսի 19-ի N 1192-Ն որոշումն ուժը կորցրած ճանաչելու մասին» ՀՀ կառավարության որոշումների նախագծերը և հայտնում է, որ դիտողություններ և առաջարկություններ չունի: 
	

	2. ՀՀ բնապահպանության և ընդերքի տեսչական մարմին
	07.08.2023թ.

	
	N 01/29.2/12/3743-2023

	1․ Նախագծի 2-րդ կետով հաստատվող հավելվածի 8-րդ կետի համաձայն՝ եթե նշված թերությունները սահմանված ժամկետում չեն վերացվում, ապա դիմումը համարվում է չներկայացված, բացառությամբ այն դեպքերի, երբ դիմումատուն հիմնավորում է սահմանված ժամկետում թերությունները վերացված դիմումը ներկայացնելու անհնարինությունը՝ իրենից անկախ պատճառներով: Իրավական որոշակիության սկզբունքից ելնելով՝ նշված բացառությունը լրացուցիչ հիմնավորման և հստակեցման կարիք ունի։
	1․ Ընդունվել է
Նախագծի 2-րդ կետով հաստատվող հավելվածի 8-րդ կետից հանվել են «, բացառությամբ այն դեպքերի, երբ դիմումատուն հիմնավորում է սահմանված ժամկետում թերությունները վերացված դիմումը ներկայացնելու անհնարինությունը՝ իրենից անկախ պատճառներով» բառերը։

	2․ Նախագծի 12-րդ և 13-րդ կետերը լրացուցիչ քննարկման կարիք ունեն, քանի որ  հավաքվող նյութի` գեղագիտական և կիսաթանկարժեք քարերի, թույլատրելի չափաքանակի վերահսկումը գործնականում անհնարին է: 
	2․  Ընդունվել է։
Գեղագիտական և կիսաթանկարժեք քարերի, թույլատրելի չափաքանակի վերահսկման վերաբերյալ կետերը հանվել են նախագծից։

	3․ Նախագծի 14-րդ կետով ռեգիոնալ երկրաբանական ուսումնասիրության համաձայնության տրման կարգը նույնպես հիմնավորման կարիք ունի: Ընդերքի ընդհանուր երկրաբանական ուսումնասիրության ժամանակ պետք է բացառվեն հորատման, ճանապարհների անցկացման, ծանր տեխնիկայի և լեռնային փորվածքների անցկացման աշխատանքները:
	3․ Չի ընդունվել։
Նախագծի 14-րդ կետով նախատեսված չէ ռեգիոնալ երկրաբանական ուսումնասիրության համաձայնության տրման կարգ, որն էլ հիմնավորման կարիք ունենա։

	3. ՀՀ շրջակա միջավայրի նախարարություն
	04.08.2023թ.

	
	N 1/02.5/11570-2023

	 «Ընդերքի երկրաբանական ուսումնասիրության համաձայնություն տրամադրելու կարգը սահմանելու և Հայաստանի Հանրապետության կառավարության 2004 թվականի օգոստոսի 19-ի N1192-Ն որոշումն ուժը կորցրած ճանաչելու մասին» Կառավարության որոշման նախագծի հավելվածի.
  - 5-րդ կետում՝ «5 աշխատանքային օրվա ժամկետում» բառերն անհրաժեշտ է փոխել՝ «7 աշխատանքային օրվա ժամկետում» բառերով (հիմք՝ «Շրջակա միջավայրի վրա ազդեցության գնահատման և փորձաքննության մասին» օրենքի 17-րդ հոդվածի 4-րդ մաս),
[bookmark: _Hlk151652977]   - 5-րդ կետի 2-րդ նախադասությունում՝ «օրենքով» բառից առաջ անհրաժեշտ է լրացնել «Շրջակա միջավայրի վրա ազդեցության գնահատման և փորձաքննության մասին» բառերը,
      - 5-րդ կետի 2-րդ նախադասությունում՝ «փորձաքննական եզրակացություն» բառերից առաջ լրացնել «պետական» բառը,
      - 6-րդ կետում՝ «եզրակացությունը» բառից առաջ լրացնել «պետական փորձաքննական» բառերը,
[bookmark: _Hlk151653172]      - 7-րդ կետում՝ «դրական» բառից առաջ լրացնել «պետական փորձաքննական» բառերը։
	 Ընդունվել է։
Կատարվել են համապատասխան լրացումներ և փոփոխություններ։





	4. ՀՀ արդարադատության նախարարություն 
	25.12.2023թ.

	
	N /27.1/54855-2023

	1. «Ընդերքի երկրաբանական ուսումնասիրության համաձայնություն տրամադրելու կարգը սահմանելու և Հայաստանի Հանրապետության կառավարության 2004 թվականի օգոստոսի 19-ի N 1192-Ն որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) հավելվածի 14-րդ կետի համաձայն՝ ելնելով հավաքածուների ստեղծման աշխատանքների ձևից և նպատակներից` լիազոր մարմինը կարող է սահմանել հավաքվող նյութի թույլատրելի առավելագույն չափաքանակը:
	Այս առումով հարկ ենք համարում անդրադառնալ հետևյալ իրավակարգավորումներին: Այսպես.
	ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
	«Ընդերքի մասին» օրենսգրքի 17-րդ հոդվածի 1-ին մասով հստակ ամրագրված են ընդերքի օգտագործման և պահպանության բնագավառում լիազոր մարմնի իրավասությունները և լիազոր մարմնի կողմից հավաքվող նյութի թույլատրելի առավելագույն չափաքանակ սահմանելու լիազորություն լիազոր մարմինը չունի:
[bookmark: _GoBack]	Վերոգրյալը հաշվի առնելով Նախագծի հավելվածի 14-րդ կետն անհրաժեշտ է հանել:
	1. Ընդունվել է։
«Ընդերքի երկրաբանական ուսումնասիրության համաձայնություն տրամադրելու կարգը սահմանելու և Հայաստանի Հանրապետության կառավարության 2004 թվականի օգոստոսի 19-ի N 1192-Ն որոշումը ուժը կորցրած ճանաչելու մասին» ՀՀ կառավարության որոշման նախագծի հավելվածից 14-րդ կետը հանվել է:











